
GOUVÈNÈ HOCHUL MANDE POU DRAPO A DESANN A MWATYE POU GAD 
FORÈ NAN ETA NEW YORK KI TE MOURI A  

  
  

Gouvènè Kathy Hochul jodi a te mande drapo sou tout bilding eta yo dwe flote a 
mwatye depi nan solèy leve jiska solèy kouche nan 22 jen nan onè Gad Forè Depatman 
Konsèvasyon Anviwònmantal (Department of Environmental Conservation, DEC) Robbi 
Mecus. Ranger Mecus te mouri nan yon aksidan eskalad sou glas nan pak nasyonal 
Denali Alaska nan dat 25 avril 2024. Yon seremoni Selebrasyon lavi pou Ranger Mecus 
pral fèt nan Marcy Field nan Keene, ny 22 jen.  
  
"Gad Forè Mecus te montre bravou ak kouraj chak fwa li te ale nan yon sekou oswa yon 
dife sovaj, yon bagay nou pral toujou rekonesan pou li", Gouvènè Hochul te 
deklare. "N ap priye pou fanmi li, pwòch li yo ak tout fòs Gad Forè yo pandan y ap 
kontinye pran lapenn pou pèt sa a."  
  
Pandan 25 ane karyè li nan Depatman Konsèvasyon Anviwònmantal (DEC), Gad Forè 
Mecus te demontre yon pasyon san parèy pou pwoteje anviwònman an ak Nouyòkè yo. 
Antanke yon fanm trans ak defansè, li te bay egzanp wo nivo ekselans pwofesyonèl 
Gad Forè yo pandan li te dirije avèk siksè sekou danjere ak rechèch konplèks, edike 
piblik la sou sekirite santye yo, deplwaye andeyò eta pou misyon repons sovaj, 
ak avanse divèsite, enklizyon, ak apatenans LGBTQIA+ nan tout ajans lan.  

